
Respublikamizda jismoniy tarbiya va sog’lomlashtirish, inson salomatligini muhofaza 
qilish kabi sohalarda amalga oshirilayotgan islohotlar ta'limni, kadrlar tayyorlash tizimini 
tubdan yangilash va rivojlantirishni talab etadi. Shu boisdan ta'lim tizimini zamon talablari 
darajasida va erishilgan tajribalar asosida rivojlantirish orqali yosh avlodni jamiyat hayotida 
faol ishtirok etadigan, har tomonlama yetuk va yuksak ma'naviyatli qilib tarbiyalash 
davlatimizning eng ustuvor yo'nalishlaridan hisoblanadi. 

Bugungi kunda maktabgacha ta’lim tashkilotlarida ilk yoshdan boshlab to maktab 
yoshiga yetgunga qadar bolalarni jismoniy rivojlantirish, bola hayotini muhofaza qilish, 
sog‘lig‘ini yaxshilash, mustahkamlash, har tomonlama sog'lom, baquvvat, chiniqqan, o‘z 
harakatini yaxshi boshqara oladigan, jismoniy tarbiya va sport mashqlarini sevadigan, 
maktabdagi o'qishga kelgusidagi faol ijodiy faoliyatga nisbatan qobiliyatli bola shaxsini 
shakllantirish asosiy vazifalardan biridir. 

Maktabgacha ta’lim muassasalariga tarbiyachilari bolalar jismoniy tarbiyasin i bilish 
muhim ahamiyat kasb etadi. Bolalar jismoniy tarbiyasining maqsadi yoshlarni ma’naviy 
yetuk, axloqli, e’tiqodli, izlanuvchan milliy qadriyatlar va iqtidorli sportchi va mutaxassis qilib 
tarbiyalashdan iboratdir. Bo’lajak mutaxassislar bolalar jismoniy tarbiyasining asoslari 
haqida bilishi, maktabgacha yoshdagi bolalar bilan badantarbiyani tashkil etishni va o'tkazish, 
jismoniy tarbiya mashg'ulotlarini tashkil etish va o'tkazish, sayr, harakatli o'yinlar tashkil 
etish va o’tkazish, ochiq havodagi jismoniy mashqlarni tashkil etish hamda o’tkazish, xatti-
harakatlarini baholay olishni o’rganishlari lozim. Bolalar jismoniy tarbiyasini o'rgatish 
jarayonida talabalarda kasbga nisbatan qat’iy barqaror qiziqish va muhabbatni uyg'otish, 
bolalarga g'amxo'rlik bilan munosabatda bo'lishlarini, bolalar bilan ishlashda yangi 
innovatsion ta’lim texnologiyalari va ilg'or xorijiy tajribalar foydalanish bo’yicha bilimlar 
beriladi. Bunda bo’lajak tarbiyachilar MTT tarbiyalanuvchilariga “Maktabgacha yoshdagi 
bolalar rivojlanishiga qo’yilgan Davlat talablari”, Ilk qadam” Davlat dasturi, “Bola huquqlari 
to’g’risidagi konvensiya”va “Shaxsga yo’naltirilgan ta’lim” bo'yicha yangi innovatsion ta’lim 
texnologiyalari va metodlari asosida bilim berishni o’rganadilar. 

Maktabgacha ta’lim yoshidagi bolalar salomatlikni muhofaza qiluvchi muhitni 
shakllantirishning konseptual asoslari sog'likning yaxlit kompleks, lekin ko'p qirrali tabiiy 
holat ekanligi, salomatlikning genetik asoslari aniq bir ijtimoiy-iqtisodiy muhitda rivojlanishi, 
salomatlik inson tomonidan ma’lum bir ijtimoiy vazifalarni bajarishi uchun zarur bo'lgan 
tabiiy asos ekanligi bilan bog’liq. 

Inson salomatligi uning tabiiy-ijtimoiy kuchi sifatida, individual-yosh xususiyatlariga 
ko'ra somatik (fiziologik), psixologik, siyosiy-ijtimoiy, axloqiy va ta’lim-tarbiya tarkibiy 
qismlarini o'zida mujassamlashtiradi. Aynan shu qismlarga sog'liqni shakllantiruvchi va uni 
rivojlantiruvchi asos kabi qarash o'ziga xos konseptual yondoshish bo'ladi. Unda axloqiy, 
ruhiy, pedagogik komponentlar tashqi himoyaning ustuvor vositasi bo'lib, insonda sog'lom 
turmush tarzi ko'nikmalarini shakllantiradi. Ular sog'liqni saqlash va organizm psixofiziologik 
imkoniyatlarini rivojlantirishga safarbar etuvchi kuch sifatida maydonga chiqadi. Shu sababli 
ham maktabgacha ta’lim yoshidagi bolalar salomatligini muhofaza qilish va uni 
rivojlantirishda ularga individual yondashuv orqali salomatlikni muhofaza qiluvchi muhitni 
shakllantirish konseptual asoslarining amaliyligi birlamchi talablardan hisoblanadi. 

Maktabgacha ta’lim tashkilotlarida bolalar salomatligini muhofaza qiluvchi muhitni 
shakllantirishning konseptual asoslari ilmiylik, tabiiylik, anglanganlik, faol harakat, aniq 
samaradorlik va yuqoriga qarab o'suvchanlik kabi yondashuv orqali amaliyotga joriy etilsa, u 

o'z maqsadiga erishadi. Aynan shu jihatlardan kelib chiqqan holda unga xos bo'lgan 
xarakteristik jihatlarni quyidagicha ifodalash mumkin bo'ladi: 

- salomatlikni muhofaza qilishning sog'lik qadr-qimmati, sog'lom turmush tarzi va 
shaxs madaniyatini anglashga yo'naltirilganligi; 

- salomatlikni muhofaza qilish asoslarining dogma (qotib qolgan g'oya) bo'lmay, doim 
ijodiy yangilanib borishi va unda tarbiyachi va tarbiyalanuvchilar uchun birgalikda faoliyat 
olib borishlarida tanlash imkoniyatining keng mavjudligi; 

- salomatlikni muhofaza qilish kontseptsiyasi ishni yangi texnologiyalar asosida tashkil 
etilishining qulaylik imkoniga ega ekanligi; 

- salomatlikni muhofaza qilish kontsepsiyasini amalga oshirishda tarbiyachilarning o'z 
bilim-tajribalarini va tarbiyalanuvchilarning o'z istak-intilishlarini to'liq namoyish etishlariga 
imkoniyatning kattaligi; 

- maktabgacha ta’lim tashkilotlarida tarbiyalanuvchilarga individual yondashuv orqali 
salomatlikni muhofaza qiluvchi muhitni shakllantirish kontsepsiyasi asoslaridan kelib 
chiqqan holda ushbu jarayonning tarbiyachi va hatto tarbiyalanuvchining o'zlari uchun ham 
juda qiziqarli bo'lishi, unda “bir kishi hamma uchun, hamma bir kishi uchun” guruh 
tarbiyalanuvchilari yaxlit jamosining shakllanishi istiqbolining mavjudligi. 

Maktabgacha ta’lim tashkilotlarida tarbiyalanuvchilarga individual yondashuv orqali 
salomatlikni muhofaza qiluvchi muhitni shakllantirishning kontseptual asoslari boshqa 
barcha ilmiy, nazariy va amaliy kontsepsiyalar singari bir necha yo'nalishdagi g'oyalarni 
o'zida mujassamlashtirgan bo'lib, hajmi jihatdan juda keng ko'lamli, mazmun-mohiyati 
jihatdan juda mukammal bir tizimdir. 

